Gweithgareddau Pwyso

I'r gweithgareddau pwyso gellir defnyddio 25 o'r parseli wedi'u llenwi â llenwadau amrywiol sydd yn rhoi mas o 5g, 10g, 25g, 50g, 100g, 250g, 500g a 1kg. Ceisiwch gael 2 o bob un.

Geirfa - trwm; ysgafn; trymach na; ysgafnach na; trymaf; ysgafnaf; yn pwyso mwy na; yn pwyso llai na;  yn pwyso tua'r un fath;

Gweithgaredd 1

Dewiswch 2 o'r parseli sydd yn amrywio mewn maint a phwysau. Gofynnwch i rai o'r plant gymharu pwysau'r ddau barsel gyda'i dwylo gan ddefnyddio'r eirfa'n ymwneud â phwysau.

Gafaelwch yn un o'r parseli a gofynnwch i rai o'r plant fynd at y casgliad a dewis parsel;

· Yn drymach na hwn.

· Yn ysgafnach na hwn.

· Yn fwy/llai na hwn ond yn ysgafnach.

· Yn fwy/llai na hwn ond yn drymach.

· Tua'r un pwysau

Wedi iddynt ddod o hyd i'r parsel tua'r un pwysau, gofynnwch iddynt

Sut allwn ni brofi pa un ydi'r trymaf?

Gweithgaredd 2 (Taflen)

Cymharu mas dau barsel. Bydd angen clorian cyd-bwyso.

Gofynnwch i'r plant ddewis dau barsel a defnyddio'r clorian cydbwyso i ddod o hyd i'r parsel trymaf/ysgafnaf. 

· Sut ydan ni'n gwybod pa un ydi'r trymaf?

· Ydi'r parsel mwyaf yn drymach bob tro?

· Allwch chi ddod o hyd i barsel sydd yn drymach na hwn?

· Beth fydd yn digwydd i'r clorian os ydi dau barsel yn pwyso'r un fath?

Gweithgaredd 3 (taflen)

Trefnu parseli yn ol pwysau. Bydd angen clorian cyd-bwyso

Dewiswch tri neu pump o'r parseli (yn unol â gallu'r plant ) sydd â mas gwahanol. Gofynnwch i'r plant sut allwn ni roi'r tri/pump parsel yma mewn trefn gan gychwyn gyda'r trymaf/ysgafnaf.

· Allwn ni ddyfalu pa un ydi'r trymaf/ysgafnaf?

· Sut allwn ni brofi hyn?

· Sut ydan ni'n mynd i gychwyn?

· Oes yna ffordd systematig o weithio?

Gweithgaredd 4 (Taflen)

Defnyddio pwysau ansafonol i gymharu mas rhai o'r parseli. Byddwch angen 5 parsel gwahanol a phwysau ansafonol eithaf trwm fel marblis neu hoelion. Bydd rhaid i'r hoelion/marblis fod o'r un mas.

Gofynnwch i'r plant amcangyfrif sawl marblen fydd ei angen i gydbwyso gydag un o'r parseli. Gwirio eu hamcangyfrif.

· Ydach chi'n meddwl y bydd angen llai neu mwy o farblis i gydbwyso gyda'r parsel yma.

· Pam bod rhaid i ni ddefnyddio marblis o'r un maint?

· Beth fyddai'n digwydd pe bawn ni'n defnyddio marblis mwy?

Gweithgaredd 5

Dod yn gyfarwydd â phwysau safonol. Bydd angen bag teimlo yn cynnwys 1g, 5g, 10g, 50g, 100g, 200g, 500g, 1kg.

Trafodwch gyda'r plant gan ddefnyddio termau megis yn drwm iawn, eithaf ysgafn, ddim yn drwm. 

· P'r un yw'r trymaf 50g neu 100g.

· Ydi maint y gwahanol bwysau yn newid fel maent yn mynd yn fwy?

· Ydi hyn yn wir am gwrthrychau'r dosbarth, ydi pethau mawr yn drymach na phethau bach?

Gweithgaredd 6(Taflen Gweithgaredd 4)

Defnyddio pwysau safonol i gymharu'r parseli. Byddwch angen clorian cydbwyso a phwysau 5g,10g,50g,100g,500g a 1kg.

Gweithgaredd 7.(Taflen)

Gellir amrywio'r weithgaredd uchod gan roi yr unedau ansafonol/grammau i'r plant a hwythau'n  dod o hyd i'r parseli sydd yn drymach/ysgafnach neu'n cydbwyso.

Gweithgaredd 8 (Taflen)

Defnyddio'r parseli i ddatrys problemau. Gellwch amrywio'r cwestiynnau yn unol â gallu'r plant.

Gweithgaredd 9 (taflen)

Darllen graddfa ar glorian. Byddwch angen 5 parsel o amrywiol fas.

Defnyddiwch glorian cegin i bwyso'r parseli. Amcangyfrif ac yna gwirio.

Gweithgaredd 10 (Taflen)

Mathemateg pen yn ymwneud â más.

